
Leru le letso ke leo

ba lebala kapele, kapa bohloko le mageba ao ba
ilang ba a utloa a se a folile kapa joang? Ha se
khale haholo ha Lekala la Mesebetsi e Meholo
ea Sechaba le ntlafatsa litsela kahare ho Motse-Moho-
lo, joale la kopa baitSokoli ho khaotse ho ipha litSa pel'a
tsale, hobane hono ho tla ama lintlafatso nakong eo ho
atolosoang litsela.

Hana ho ile ha etsahalang? Khofu ea fihla e sa le ka
malungoa-lungoana khoho li e-s’o theohe likalaneng, ea
fihla ea nka ea lahlela tsohle koana. Joaloka ha eka ha oa
lekana, ea ipheta hape ka mane ka Roma pela Sekolo se
Seholo sa Sechaba, ea na ea ba masisa-pelo liboko feela.

Marena ha abe mobu empa ba tataise makanselara feela
hore ba abe mobu moo ho hlokahalang.Sechaba se hau-
fi le boema-fofane ba Machaba ba Moshoeshoe |, se tsi-
etseng e kholo haholo, hobane ba ahile sebekang se ileng
sa fanoa ke ‘muso khale hore e be sebaka se ntlafatso.

Joale ea ba marena a ntse a aba mobu ka thoko ho mo-
lao ebile e le bo-ramotse ba se nang tokelo ea ho etsa joa-
lo. Lekala le tSoanang le se le kokotile ho baahi ba metse e
pota-potilne sebaka seo. Ebe ho tla etsahalang, re tla bona
ho etsahala tsona litaba tsela? Khofu ea TLB e tla kena e
sa kokota? Basotho ha re tloheleng ho ipeha libakeng tse
tS8oaetsong lintlafatso e le hore naha ea rona e tle e sheba-
hale hantle ho machaba le ho batseteli. Re hopoleng hore
ngoana mahana a joetsoa o bonoa ka.....

Ho bonahala linako li ntse li khutsufala haholo ho bana
ba kotulang moo ba sa jalang. Re ile ra cho hore nako e
tla fihla moo sekhukhuni se tla bonoa ke sebatalali, ha ho
sana sekoti sa ho ipata ho hang.

Basotho ha e sale e le sechaba se tsebang boikopanyo,
bane ba etsa le matsema nakong tsa khale. Bane ba tseba
hore kopano ke matla etsoe letSoele le bata poho. T3ebe-
lisano-‘moho e ka hlola lintho tse ngata le ho li thibela ha-
holo re shebila bokotsebe le bosholu bona bo jeleng setsi
kaha’ra naha ea rona. Ho tSoarana ka matsoho ho ka tlisa
pheko ka hohle-hohle.

Lehokela App ena e tI'o kena tSebetsong kamor’a ho
ananeloa ke ba bang ba bookameli ba sepolesa libakeng
tseo ba li alositseng, e se e ka e ka anela Lesotho lena
kaofela. Re khathatse ke litlolo tsena tsa molao le bosholu
ba liphoofolo le botlokotsebe. Mona joale e kare re tla fihla
moo re ba tlang, moo re tla phela ka Khotso le kutloano.
Khothaletso ke hore thepa ea mofuta ona sebelisoe hantle
ka kela hloko molemong oa ho loantSa kholumo-lumo ena.

Basali ke tau li mesana ba tSoara thipa ka bohaleng, Ke
hantle hakakang haele moo ho khethiloe motho oa ntate
ho ba moemeli oa banna ba tSehetsang basali la bacha.

Motsamaisi oa Lipuisano ka Ntlong ea Bakhethoa ke
eena ea tla ntsetsa pela merero ea WYDE, Ka ho khotha-
letsa seabo sa basali le bacha boetapeleng le ligetong tsa
bohlokoa. O re basali ba lokela ho bonahala maemong a
phahameng a puso, ho kenyeletsa le boemo ba Bangoli
ba Baholo ba Makala. Ho boetse ho hlokahala boiteko bo
boholo ho netefatsa hore basali ba emeloa ka ho lekana
lipolotiking le boetapeleng.

Ho ntse hona le litSetiso tse ling tse sitisang basali ho
nka karolo, ka hoo ho hlokahala liphetoho tse tla theha ti-
koloho e loketseng hore basali le bona e be baetapele.
Banna ba lokela ho nka karolo ka mafolo-folo ho loantSa
tihekefetso ea bong le ho tSehetsa litokelo tsa basali. Ban-
na bana le boikarabello le ho hlokomela bohlokoa ba basa-
li sechabeng le ho sebetsa ‘moho le bona ho phahamisa
tekano le ntSetsopele.

Lipuisano ke tharollo ea mathata oohle, moo e bang
lintho ha li tsamae hantle ho fihlela tharollo ea moshoelel-
la, e le ho qoba lintoa le likhohlano tse sa hlokahaleng. Ha
re bopeng bonngoe le khotso ea sechaba re tle re bone
likatleho tse tla re tlela.

N
asotho ke sechaba se ratang ho utloa ka letlalo,

ho ipha mobu

Nthabeleng Seitlheko

sitsipano ma-
bapi le beng
ba mobu o
kahar’a se-
baka sa boema-fofane

ba Machaba ba Mo-
shoeshoe | e ntse e
eketseha. Morena oa

Sehlooho oa Matsieng,
Morena Seeiso Bereng
Seeiso, o re sechaba se
ntseng se aha le ho lula
sebakeng seo, se tl’'a ba
tsietsing ‘me se lokela
ho mamela litaelo.
Tsena o li buile ko-
panong ea sechaba e
neng e hlophisitsoe ke
Lekala la Mesebetsi e
Meholo ea Sechaba le
Lipalangoang, ho buisa-

Lekaleng la Meseetsi

tataisa makhotla a liba-
ka, ao ka molao e leng
ona a ikarabellang ka-
bong ea mobu. O ile a
khothaletsa sechaba ho
hlompha melao ea naha
le ho qoba ho aha libak-
eng tse boloketsoeng
merero ea sechaba.
Mongoli e Moholo

ea Sechaba le Lipalan-
goang, TSepang Koele,
le eena o hlokomelisitse
baahi hore ba ka lahle-
heloa ke meaho ea bona
haeba ba aha mobung
o0 boloketsoeng ntSet-
sopele ea sechaba.

Ka lehlakoreng le leng,
Morena oa Ha Luka,
Morena Teboho Ma-
koanyane, o hanne lita-
ba tse lebisitsoeng ho
eena, are taba ena e kile
ea isoa makhotleng ke

na le baahi ba Ha Luka, ba boholong boema-fo-

Ha Sekepe,

Ha Paki le faneng, empa nyeoe ea

Ha Ramokotjo, ka la 22 ghaloa. O boletse hore

Phupjane
Baahi

ho thoeng ba ile
abeloa

kahar’a seba-ka

monongoaha. o ntse a tSoere taelo ea
bana ke baolekhotla e netefatsang
ba geto eo.

libaka tsa bolulo Litho sa Paramente
saebile e

le Bakhethoa,

boema-fofane ke Morena Sello Hakane oa Qeme

oa Ha Luka.

@) hlakisitse hore
marena h’a na matla
a ho aba mobu, empa
mosebetsi oa ona ke ho

le Abinyane Mahatanya
oa Koro-Koro, ba kopile
baahi hore ba se ke ba
potlakela ho aha, leha
ho na le geto eo ea lek-

hotla. Ba boletse hore
ligeto tsa makhotla i
ka fetoha haeba ho ka
hlahisoa bopaki bo bo-
cha, ka hona baahi ba
lokela ho batla likeletso
tsa molao pele ba etsa
matsete.

Makanselara a Ha
Luka le Ha Sekepe a re

1

a sitoa ho thusa baahi
ka botlalo hobane h’a
ka a kenyelletsoa ha ho
ne ho ajoa masimo ao.
Leha ho le joalo, ba itse
ba tla tsoelapele ho seb-
etsa ka har'a molao ho
batla tharollo e tla khot-
sofatsa bohle.

Baahi bona ba bontsi-
tse ha ba tSoenyehile
ke likhohlano tse ntseng
li tsoela pele lipakeng
tsa makhotla a libaka le
marena. Ba re likhohla-
no tsena li ba sitisa ho
fumana ‘Form C’, eleng
tokomane ea bohlokoa e
netefatsang litokelo tsa
bona tsa mobu.

Ho tlalehiloe hore mat-
lo le meaho ea likhoebo
e fetang 40 e se e ahiloe
libakeng tsena, empa ha
ho le ea mong oa beng
ba eona ea nang le Form
C, e leng se tsoelang
pele ho baka lipelaelo ka
molao oa beng ba mobu
00.

otsamaisi

oa Lipuisa-
no Ntlong ea
Bakhethoa,
Mohlomphehi Tlohang

Sekhamane, o khethiloe ho
ba Moemeli oa banna ba
tSehetsang basali le bacha
tlas’a lenaneo la Women
and Youth Democratic En-
gagement (WYDE). Tsena
li bile ka la 21 Phupjane
monongoaha.

H'a amohela boikarabel-
lo bona, Sekhamane o itse
o ikemiselitse ho sebelisa
boemo ba hae ho ntSetsa
pele merero ea WYDE, e
ikemiselitseng ho khothalet-
sa seabo sa basali le bacha
boetapeleng le ligetong tsa
bohlokoa.

O itse o tSehetsa ho aha
sechaba se leka-lekanang
le se tsoelang pele, moo
banna le basali ba fuoang
menyetla e lekanang ea ho
kenya letsoho ntlafatsong
ea naha.

Sekhamane o hlokome-
tse keketseho ea basali ba
maemong a phahameng a

puso, ho kenyeletsa le boe-
mo ba Bangoli ba Baholo ba
Makala. Leha ho le joalo, o
itse ho sa ntse ho hlokahala
boiteko bo boholo ho nete-
fatsa hore basali ba emeloa

le boetapeleng, kahoo ho
hlokahala liphetoho tse tla
theha tikoloho e loketseng
hore basali le bona e be
baetapele.

O itse Lesotho le lokela

o

BASH

BOETAP

Koetli
Puisang

ka ho lekana lipolotiking le
boetapeleng.

O boletse hore litloae-
lo tsa setso le litSitiso tse
ling li ntse li sitisa basali
ho nka karolo lipolotiking

ho tsoela pele ho hlahloba
mekhoa ea lona ea secha-
ba le lipolotiki ho netefatsa
menyetla e lekanang bak-
eng sa banna le basali.

Ho sa le joalo, President

Sekhamane o’a khethoa

oa BAM Group Foundation,
NtSepeng TSita Tikiso, o itse
mokhatlo oa bona o kenya
tSebetsong lenaneo le she-
baneng le ho matlafatsa
basali le bacha.

O itse Lesotho ke le leng
la linaha tse khethiloeng
ho una molemo lenaneo-
ng lena, ‘'me matlafatso ea
basali ke e 'ngoe ea lintho
tse tlang pele.

BOOK cENR

TIPS TO ACCESS

https://library.akello.co/downloads

Steps to Access our Books on Akello Online Librar

Go to (hitps:/iwww.akellolibrary.com/)

or download the app on the link provided above

Register or log in with your account

Use the search bar to find
*Mazenod Book Centre” or specific book litles.

Click on the desired book to view details,
Borrow free books or purchase premiu

ones as needed

Access the book online or download it for

offline reading

For issues, contact Mazenod Book Centre

WhatsApp: (+266) 57396597

22 322 213/ 27 350 562

maserubookcentre@gmail.com / bookcentre@mazenodprinting@co.ls

O boetse a re lenaneo
lena le shebile ho mat-
lafatsa batho ba nang le
bokooa le ho eketsa sea-
bo sa bona boetapeleng le
ligetong. Tikiso o itse mo-
theo o sebelisana le batho

ba fapakaneng ho phaha-
misa boetapele ba basali,

o B

JASALI
APELENG
IPOLOTIKI
E PUSO
LESOTHO

“letliso. Tataisc
I sano. Boemel

o | WGRWP

WOMENE}
ho kenyeletsa le mekhatlo
e emelang batho ba nang le
bokooa.

Molula-Setulo oa Men’s
Equity and Sexual and
Reproductive Health and
Rights Network, Boitumelo
Koloi, o itse banna ba lokela
ho nka karolo ka mafolofolo
ho loantSeng tlhekefetso ea
bong le ho tSehetsa litokelo
tsa basali. O itse banna ba
na le boikarabelo ba ho hlo-
komela bohlokoa ba basali
sechabeng le ho sebetsa
'moho le bona ho phahami-
sa tekano le ntSetsopele.

Koloi o itse morero ona
o bohlokoa haholo ha Leso-
tho le keteka lilemo tse 60
tsa boipuso, kaha banna ba
ntseng ba le bangata mae-
mong a boetapele ba na le
boikarabelo ba ho tSehet-
sa ntSetsopele ea basali
le bacha. O itse mohato
ona o tla thusa ho eketsa
palo ea basali maemong
a boetapele le ligetong, ho
kenyeletsa le paramenteng.

O amohetse khetho ea
Sekhamane e le Moeme-
li oa Banna ba TSehet-
sang Basali. A re ke mo-
hato oa bohlokoa oa ho
khothaletsa banna  ho
tSehetsa basali,bacha le
batho ba nang le bokooa
boetapeleng.

Lenaneo la Women and
Youth Democratic Engage-
ment (WYDE) le shebane le
ho rarolla litSitiso tsa molao,
bochaba le moruo tse siti-
sang basali le bacha ho nka
karolo bophelong ba lipolo-
tiki le sechaba, ka sepheo
sa ho ba matlafatsa hore e
be bankakarolo ba mafolo-
folo tsamaisong ea puso ea
puso ea sechaba ka secha-
ba.

TsSeliso Thakholi

o sa nat-
soe maoa-
la ao 'Muso

oa Lesotho
o'a sebelisang ho leka
ho loantSa tlhokahalo
ea mesebetsi bacheng.
Sekhahla sa tlhokaha-
lo ea mesebetsi kahar'a
bacha sona se bonahala
se hana ho ea moriting
se ntse se phahama let-
satsi ka leng. Ka lebaka
la maemo ana, bacha ba
bangata ba ithukhubeli-
tse khoebong ea ho re-
kisa liphahlo le lieta tse
seng li ile tsa sebelisoa
tse tsoang kantle ho
naha.
Na e be khoebo ea mo-
futa oo, eo ba sa itlha-
hisetseng lihlahisoa tseo
e leng tsa bona, ba mpa
ba reka le ho rekisa na e
fetola bophelo ba bona?
Lipolelo Rafako(26) ke e
mong oa bacha ba qal-
ileng khoebo ea lieta le
liphahlo, 'me o sebeletsa
boeemelong ba makoloi
toropong ea Mohale's
Hoek. Le hoja eena a e
tSehelitse ka ho etsa me-
kotla le mabanta a matle
a basali.

KHOLO EA HAE
Ha ke ntse ke hola ke ne
ke sa nahane hore kena
le neo ea ho etsa mekotla
le mabanta, le hore nka
tseba ho igalla khoebo ea
thekiso ea lieta le liphah-
lo eo e leng ea ka. Ka
'nete litaba tsena kaofela
ke ile ka li ratisoa ke met-
soalle ea ka e ileng ea
mpha letsoho kahare. Ba
ntataisa ka kena lithupelo
tse ngata tsa ho roka le
ho tsamaisa khoebo pele
ke qala likhoebo tsena
tsa ka.

Ka 'nete le ha galong ke
ne ke ena le takatso ea
ho hiroa, mohopolo o joa-
lo o felile pelong ea, ka
hoba toro ea ka ke hore
ka letsatsi le leng ke be
ke ena le likhoebo tse
kholo tse hlahisang me-
kotla le mabanta a basali
le a banna, tse tla tseba
ho hira bacha ba banga-
ta ba nang le litsebo tse
fapakaneng.

TSEBETSO

EA KHOEBO
Sethathong ha ke qala
ho sebetsa, khoebo e
ile ea qala hantle kaha

ke rekisa mefuta e fapa-
kaneng ea lieta, empa
re se re e ketsehile ha-
holo bacha ba rekisang
lieta tse seng li sebeli-
tse. Khoebo ha e rekisi
ka sekhahla se kang sa
pele se khotsofatsang,
ho latela hore na motho
o e galile o lebeletse pha-
ello e kae ea chelete ka
letsatsi.

Ke sebelisa chelete e
ngata haholo ho li lefella
ho tloha moo ke lirekang
teng ho tla fihla kahar’a
naha. Hona joale ke se
ke atleha ho fumana
chelete e khotsofatsang
mafelo a khoeli kapa
mafelo a beke, 'me sena
se bolela hore ke sitoa ho
fihlela seo ke se hlokang
ka nako eo ke e behileng.

TSUSUMETSO
Ntho e kholo e ileng ea
ntSusumetsa hore ke qale
khoebo ea mofuta ona,
ke hobane ke ne ke hlo-
kometse hore ke eona e
litjieo li tlaase haholo hore
motho o ka tseba ho e
qala, 'me ea ba ea tseba
ho ntlhahisetsa chelete
ka nako e khutSoanyane.
Ho feta mona ke ne ke ile
ka khahloa ke metsoalle
ea ka, 'me ba nkhotha-
letsa le ho hore na nka e
qala ka tsela ea mofuta
ofe.

Ho feta mona joalokaha
ke se ke boletse, morero

ke ho bokeletsa mokhoa
oa hore ke tle ke ee se-
kolong isao, 'me ke bone
hore le ha ke se ke ntse
ke kena sekolo ha kena
ho e tlohela ke tla 'ne ke
tsoelepele.

LIKATLEHO
LE LIQHOLOTSO
Nako ena eo ke galileng
ke se ke atlehile ho bo-
keletsa chelete e kaalo
ka M15,000.00 bankeng,
e kenyeletsa le ea theki-
so ea mekotla le maban-
ta. E tli'o nthusa hore
selemong se tlang nka
gala ho ea sekolong. Ke
atlehile ho thusa moena
oa ka ho mo lefella che-
lete ea sekolo, kaha a
etsa Grade 8 selemong

sena. Ke atlehile ho hira
bacha ba babeli ba seb-
etsang ka linako tsohle.
Ligholotso |i 'maloa fee-
la nka golla tse kang tsa
hore re rekisa lieta re le
bangata haholo hoo re
getang likhoeli re sa re-
kise hantle.

Ka linako tse ling ke ati-
sa ho fumana thepa e sa
khotsofatseng eba joale
ke ba le tahlehelo hobane
'‘bale’ e tla e se e entse e
khethiloe moo e tsoang
teng. Taba ena e se ile ea
nketsahalla ka makhetlo
a mararo. Ka lahlelehoa
haholo hoba ke li reka
ka boima e ba tsona ha
li khutlise letho leo ke le
lebelletseng.

KELETSO

BACHA

HO BACHA
Ke kopa bacha hore ba
eme ka maoto ho itSoare-
la ka matsoho. Bacha
ba ntseng ba le likolong
tsa mathomo le tse pha-
hameng ke ba khotha-
letsa hore ba se ke ba
sekamela feela lithutong
tsa hlooho le tsa mahlale.
Ba kenyeletse ka mat-
la a maholo tsa moseb-
etsi oa matsoho, kaha
sena se tla ba thusa hore
haba geta likolong ba tle
ba tsebe ho itSoarela ka
matsoho, ntle le ho nka
nako e telele ba ntse ba
batla mosebetsi, empa

ba sa o fumane. Ke ba
khothaletsa haholo ho tla
ka bogapi bo bocha ba
likhoebo tse ncha tsa mo-

aetapele ba sech-
aba Lithoteng ba
ittamme ho nete-
fatsa hore khiro
ea basebetsi bakeng sa
merero ea tokiso ea litse-
la ho etsoa ka toka kam-
or’a litletlebo tse tsoang ho
baahi ba Mamenoaneng,
Semphethenyane le Khot-
song, ba reng menyetla ea
mesebetsi ha e ajoe ka ho
lekana, tsena li bile ka la 21
Phupu monongoaha.

Baahi ba boletse ko-
panong ea sechaba hore
leha e le bona ba ileng ba
loanela hore tsela e lokisoe,
ba bang ba bile ba tSoaroa
nakong ea matSolo ao, ba
ntse ba siuoa morao ha ho
hiroa basebetsi ba nakoa-
na.

H'a bua le sechaba,
Mokanselara oa Lithoteng,
Relebohile Sechache, o re

o sebelisane le Morena Ma-
koanyane Matsoso ho nete-
fatsa hore khiro e etsoa ka
toka, ka ho arola baahi ka li-
hlopha tse tharo tsa Mame-
noaneng, Semphethenyane

le Khotsong.
O re ho entsoe manane a

www.moeletsioabasotho.co.ls

arohaneng bakeng sa mo-
tse o mong le o mong, e
le ho netefatsa hore bohle

ba fumana monyetla o
lekanang, a ba a khothalet-
sa baahi ho qoba ho kenya

lipolotiki litabeng tsa nt3et-
sopele.

Moeletsi oa Basotho 5

Tharollo khirong ea tsela

Sechache o hlalositse
hore ke batho bao mabit-
so a bona a leng lenaneng
la molao feela ba tla nkoa
bakeng sa mesebetsi, a
eketsa hore ba nkang karo-

<3 :
lo mesebetsing ea ntlafatso
ea sechaba le baithaopi ba

Sepolesa se loma telu

Nthabeleng Seitlheko

epolesa sa Le-

sotho se tiisitse

boitlamo ba sona

ba ho matlafat-
sa tSepo ea ho sechaba
sona, boikarabello le tSe-
belisano-'moho le baahi
molemong oa ho netefatsa
polokeho ea sona. Tse-
na li hlahelletse ‘mokeng
oa bo-ralitaba o bileng
Ntlo-Kholo ea Sepolesa,
Maseru ka la 22 Phupu
monongoaha, o neng o
tsepamisitse maikutlo ho-
lima tSebelisano pakeng
tsa sepolesa le sechaba
hammoho le boikarabello
ba sona.

Motlatsi oa Mookameli oa
Sepolesa, Dr. Mahlape Mo-
rai, o itse sechaba se na le
tokelo ea ho botsa hore na
se bolokehile ebile se sire-
lelitsoe.

Dr. Morai o boletse hore
sepolesa le sechaba ke
lia-thoteng li bapile kaha se-
polesa se ke ke sa phetha
mosebetsi oa sona ka kat-
leho ntle le tSebelisano le
tSehetso ea sechaba. O itse
matla ao sepolesa se a fuo-
eng a tsoa sechabeng, ka
hona sechaba se na le toke-
lo ea ho botsa lipotso ma-
bapi le polokeho ea sona le
ho lebella likarabo ho tsoa
sepoleseng.

O boetse a re katleho ea
sepolesa le matla a sona
a ho sireletsa sechaba, ho

boloka khotso le ho fuma-
na tSepo e tsoa ho baahi.
Dr. Morai o itse sepolesa
sa Lesotho se ikemiselitse
ho sebeletsa sechaba ka
botSepehi le boikarabello. A
eketsa ka hore mapolesa a
tlameha ho hlompha secha-
ba seo a se sebeletsang.
Atsoelapele hore mapole-
sa afe kapa afe a hlekefet-
sang sechaba kapa a hlole-
hang ho phetha mesebetsi
ea ona ka botSepehi a tla
nkeloa mehato ea molao.
Ka lehlakoreng le leng,
Motlatsi oa Mookameli oa

Sepolesa ACP Mochekoane
Nchela o itse mapolesa le
sechaba ke balekane ba
bohlokoa bakeng sa ho aha
sechaba sa 'nete. A tiisa
hore ho bohlokoa haholo ho
bopa likamano tse ntle lipa-
keng tsa bona.

O boletse hore moo lika-
mano tsa mapolesa le sech-
aba li sa sebetseng hantle,
sepolesa se na le mekhoa
ea ho rarolla mathata ao.
ACP Nchela o boetse a re
baemeli ba sepolesa litere-
keng ba tlameha ho t3oara
likopano tsa khoeli le kho-

eli ho hlahloba mathata a

tobaneng le sechaba, ha
linyeoe tsa botlokotsebe le
tsona Ii lateloa ka litlaleho
tsa khoeli le khoeli.

A re sepolesa se tsoele
pele ho fetola maemo kaha
ba fuoa koetliso khafetsa
hobane mosebetsi oa bona
o lula o fetoha.

‘Moka ona o tla nakong
eo sechaba se ntseng se
hlahisa matSoenyeho ka
ligoso tsa tlhekefetso le
tSebeliso € mpe ea matla e
etsoang ke mapolesa khah-
lanong le sechaba.

tla fuoa monyetla pele. O
re ofisi ea morena e bulet-
soe sechaba sohle, 'me a
khothaletsa baahi ho tlisa
tharollo ea mathata ho e-na
le ho lumella likhohlano ho
sitisa tsoelo-pele.

O boetse a re morero ke
ho lokisa litsela tse tharo,
ho kenyeletsa tsa Abia le
Lithabaneng. A re nakong
ea mosebetsi oa tsela ea
Qoaling, baahi ba Mame-
noaneng le bona ba ile ba
una molemo ka menyetla ea
mesebetsi.

Sechache o boletse hore
kamor’a lipuisano le more-
na le ho fana ka manane a
mabitso, ho fumanoe hore
ho se ho hiriloe basebetsi
ba tsoang Mamenoaneng
le Khotsong, hammoho le
motho a le mong oa Sem-
phethenyane.

A boela a phatlalatsa
hore haufinyane ho tla hiroa
basebetsi ba bang ba 50
bakeng sa mesebetsi ea ho
cheka liforo Maluti Village,
ho thibela tSenyo e ka ba-
koang ke metsi ea litsela.
A re ho tla netefatsoa hore
mesebetsi e ajoa ka tekano
metseng eohle e amehang.
O khothalelitse baahi ho
sebetsa 'moho ho t3ehetsa
merero ea ntSetsopele ea
litsela. A re merero ea sech-
aba e lokela ho tsoela sech-
aba sohle molemo.

Le eena h'a bua kopanong
eo, Morena Makoanyane
Matsoso o khothalelitse
sechaba ho lula se moma-
hane ha se loanela nt3et-
sopele. A hopotsa baahi ba
Mamenoaneng, Sempheth-
enyane le Khotsong hore
ba kile ba sebetsa 'moho ho
buella khaho ea tsela eo.

Morena o khothalelitse
bacha ba metseng eo ho
atamela ofisi ea hae neng
kapa neng ha ba e-na le
mathata kapa litletlebo. A
re mamati a hae a buletsoe
baahi bohle. O re o ike-
miselitse ho tSehetsa ba-
cha le ho netefatsa hore ba
kenyeletsoa mererong ea
ntSetsopele ea sechaba

E mong oa bacha Neo
Mohashole, o itse ha ba ka
fumana mesebetsi sebak-
eng sena ho tla ba thusa ho
arabela litthoko tsa bona tsa
letsatsi ka leng. Ha ba seb-
etsa mesebetsi eohle ba ea
e etsa.“Ke tichere empa ha
ke sebetse.” Ke ka amohe-
la mosebetsi 0 mong le o
mong.

Leha mosebetsi ona e se
oa moshoella, seo ‘muso
o se etsang ho tla araba tl-
hoko tsa malapa nakoana.
O re leha ho le joalo, tebel-
lo ke hore ‘muso o hlahisa
mesebetsi ea moshoelella.

Mofumahali o qala letSolo

Nthabeleng Seitlheko

otlotlehi Mo-

fumahali

'Masenate Mo-

hato Bereng
Seeiso 0 phatlalalitse ka
molao letSolo la ho bokella
lichelete le bitsoang "Kick
the Ball, Score a Goal for
Life", le reretsoeng ho thu-
sa ho lefella litSenyehelo tsa
kalafo ea ngoana 'Nete Le-
otlela, ea ileng a tsoa likotsi
tse mpe kamor’a ho hlase-
loa ke lintja.

LetSolo lena le qaliloe ka
la 20 Phupjane monongoa-
ha, eo e leng Mohlokomeli e
Moholo oa Hlokomela Bana
Association le Motseeo FC.

Ha a bula letSolo lena,
Mofumahali o ile a etsa pa-
pali ea pele ea tSoantSet-
so ka ho kenya enfelopo
ea pele ea monehelo ka
lebokoseng la pokello ea
lichelete. Bahlophisi ba re
ketso ena e emisa tSepo le
bonngoe ba ho ema le 'Nete
hammoho le bana le mala-
pa a mang a tobaneng le
mathata.

Moemeli oa Hlokomela
Bana Association, Mofuma-
hali '"Mathakane Mohatlane,
o re mokhatlo ona, ka tSe-
belisano le Motseeo FC, o
nkile bohato bona ka mor'a
pitso ea Mofumahali ha a

utloa ka mathata ao lelapa
la 'Nete le tobaneng le ona.

O boletse hore Hlokome-
la Bana e ntse e ikemiseli-
tse ho phethahatsa thomo
ea eona ea ho thusa bana
le batho ba hlokang, ka ho

ba t8ehetsa litthokong tsa
'Nete feela, empa le ho
phahamisa tlhokomeliso ka
mathata a tobaneng le ma-
lapa a mang a maemong a
tSoanang.

O ipilelitse ho Baso-

tho bohle hore ba tSehe-
tse letSolo lena e le hore
litSenyehelo tsa kalafo ea
'Nete li lefshoe ka botlalo,
ho fokotsa moroalo oo lela-
pa la hae le o jereng.
Bahlophisi ba boetse ba

phatlalalitse hore letSolo
lena le tla atolosoa libakeng
tse fapakaneng tsa naha
matsatsing a tlang, 'me
sechaba se tla fuoa lintlafat-
so khafetsa mabapi le tsoe-
lo-pele ea lona.

LitSebeletso li khutlela setloaeling CHAL

Nthabeleng Seitlheko

Muso oa Lesotho ka
Lekala la Bophelo o
khothalelitse sechaba,
haholo-holo ba neng
ba emisitse ho ea Litsing
tsa Bophelo tsa Likere-
ke(CHAL) ka lebaka Ia
khaello ea meriana le lithe-
pa tsa bophelo, hore ba
khutlele ho ea fumana litSe-

beletso.

Ofisiri ea Likamano tsa
Sechaba Lekaleng la Boph-
elo, 'Mateboho Mosebekoa,
o re sena se latela ho nch-
afatsoa ha tSebelisano-'mo-
ho ea nako e telele lipakeng
tsa Lekala la Bophelo le
CHAL ka ho tekena tumella-
no ea tSebelisano

O hlalositse hore tumel-
lano ena ha e na nako e
behiloeng ea ho fela, 'me
sepheo sa eona ke ho mat-

lafatsa phano ea litSebelet-
so tsa bophelo litsing tsohle
tsa CHAL. Tlas'a tumella-
no ena, 'muso ka Lekala la
Bophelo o tla fana ka me-
riana le lithepa tsohle tsa
bohlokoa tsa bophelo ho
lipetlele le litsi tsohle tsa
bophelo tsa CHAL ntle le
khethollo.

Mosebekoa o itse sena
se bolela hore meriana le
lithepa tsa bophelo tse fu-
manehang litsing tsa boph-

elo tsa 'muso le tsona i tla
fumaneha litsing tsa CHAL.

O ipilelitse ho sechaba se
neng se emisitse ho sebeli-
sa litSebeletso tsa CHAL ka
lebaka la khaello ea meri-
ana hore se khutlele litsing
tseo, kaha meriana le lithe-
pa tsa bohlokoa li se li fu-
maneha.

CHAL e thehiloe ka
selemo sa 1863, 'me ke
molekane oa bohlokoa oa
Lekala la Bophelo phanong

27 350 562 / 57396597 (whatsApp)

ea litSebeletso tsa bophelo
Lesotho. Mokhatlo ona o
na le likereke tse tSeletseng
tseo e leng litho tsa oona,
'me o tsamaisa lipetlele tse
robeli hammoho le litsi tsa
bophelo tse 70.

CHAL e fana ka hoo e ka
bang karolo ea boraro ea
litSebeletso tsohle tsa boph-
elo naheng, e sebeletsa
batho ba lulang litoropong,
mahaeng le libakeng tse
hole.

now awvailable on the
Akello Onfine Library!

bacha lehoatateng

Nthabeleng Seitlheko

acha ba Leso-
tho ba ipilelitse
hore likhakanyo

tsa Lichelete tsa
2027/28 li se ba siea morao,
ba re ba khathetse ke ho
sebelisoa ha mabitso fee-
la mererong ea ntSetsopele,
le hoja maemo a bophelo
a ntse a mpefala ka lebaka
la tihokahalo ea mesebet-
si, tSehetso e fokolang le
menyetla e sekisetsang ba-
cha.

Litaba tsena li builoe ke
Moemeli oa bacha Limpho
Matlakala, nakong ea lipui-
sano tsa pele ho likhakanyo
tsa lichelete tse hlophisit-
soeng ke Lekala la Lichelete
le Moralo oa NtSetsopele, ka
la 22 Phupu monongoaha.

O itse bacha ba bangata
ba sebetsa ka thata ho itl-
hahisetsa mesebetsi, empa
boiteko ba bona ha bo fuoe
tSehetso e ba tSoanelang.

O itse ho bohlokoa hore
'muso o etse ligeto tse ip-
apisitseng le maemo ao
bacha ba phelang ho ona,
kaha ba bangata ba rutehile
empa ba hloka menyetla ea
mesebetsi le lichelete tsa ho
gala likhoebo. O boetse are
thuto ea hona joale ha e sa
arabela litthoko tsa moruo
oa naha, e leng se etsang

hore bacha ba tsoe likolong
ba sa fumane mesebetsi
habonolo.

Ba boetse ba khothaleli-
tse hore ho thehoe Lekhotla
la Bacha le ikemetseng le
tla fana ka sebaka seo ba-
cha ba ka hlahisang ligho-
lotso le litlhahiso tsa bona
ka kotloloho ho baetsi ba
ligeto.

Ka lehlakoreng le leng,
Mookameli oa Mekhatlo oa
LCN, Sekonyela Mapetja,
o itse Lesotho le ke ke la
fihlela kholo ea moruo ha
tsamaiso ea thuto e ntse e
sa hlahise litsebo tse lumel-
lanang le litthhoko tsa moruo.
O re ho hlokahala hore lige-
to tsa ntSetsopele li she-
bane le ho tsetela bathong
le ho matlafatsa bokhoni ba
bacha.

Ha a bula seboka seo,
Mookameli lefapheng la
likhakanyo tsa Lichelete
Maleshoane Lekomola, o re
sepheo sa lipuisano ke ho
netefatsa hore likhakanyo
tsa 2027/28 e ipapisa le litl-
hoko tsa sechaba.

Lekomola o boetse a
bontSa hore Lesotho le ntl-
afalitse maemo a lona phu-
putsong ea ‘Open Budget
Survey’, moo pepeneneng
ea tekanyetso e nyolohileng
ho tloha ho 35% ka 2023
ho ea ho 46% ka 2025.
A re le seabo sa sechaba
lipuisanong tsa tekanyetso
se eketsehile ho tloha ho

9% ho ea ho 22%, ‘me ho
bontSa hore baahi ba se ba
nka karolo haholoanyane
litabeng tsa lichelete tsa
naha.

Moholo

Mongoli e

Lekaleng la Lichelete le
Moralo oa NtSetsopele,
Nthoateng Lebona, o itse
leha Lesotho le tobane le
mathata a moruo, 'muso o
ntse o ikemiselitse ho kenya

letsoho tSebetsong maano
a tla tsosa kholo ea moruo.

O re kholo eo e tsoanetse
ho etelloa pele ke makala
a temo, bohahlauli le tlha-
hiso ea lifeme, ha ka nako
e tSoanang ho ntse ho ato-
losoa limmaraka tsa lehae
le tsa machabeng bakeng
sa lihlahisoa tse etsoang
Lesotho.

Lebona o boetse a
khothalelitse bacha hore
ba tsoele pele ho kenya let-
soho lipuisanong tsa nt3et-
sopele ea naha le ho fana
ka maikutlo a hahang. A re
tlhahiso ea ho thehoa ha
Lekhotla la Bacha e tla tsoe-
lapele ho buisanoa. O ile a
boela a ipiletsa ho bo-ral-
itaba le balekane ba ntSet-
sopele hore ba sale morao
tSebetsong ea litSepiso tse
etsoang nakong ea lipuisa-
no tsena e le ho matlafatsa
boikarabello.

Seboka sena se kopantse
baemeli ba makala a fapa-
kaneng a 'muso, balekane
ba ntSetsopele, mekhatlo
ea sechaba, mafapha a
ikemetseng le bacha, ka
sepheo sa ho kenya letso-
ho ho raloeng ha likhakanyo
tsa lichelete tsa naha tsa
2027/28.

Komiti e koetlisoa ka Lehokela App

Nthabeleng Seitlheko

le ho potlaki-
sa mokhoa oa
ho fetisa me-
laetsa nakong
ea tlokotsi le ho nolofa-
letsa Mahokela ho etsa
mosebetsi oa boipoleso
metseng, Sepolesa sa
Mapoteng se tSoere koet-
liso bakeng sa litho tsa
Komiti ea Mahokela ma-
bapi le tSebeliso ea Le-
hokela App Sekolong se
Phahameng sa Dahon,
ka la 21 Phupu monon-
goaha.
Sepheo se seholo ke
ho matlafatsa tSebelisa-
no-'moho lipakeng tsa
sechaba le sepolesa le
ho ntlafatsa tlaleho ea lit-
lolo tsa molao.
Motlatsi oa Mookame-
li oa Sepolesa, Motlat-
si Ratsoho, o ananetse
sesebelisoa sena. A re
se tla nolofalletsa sech-
aba ho tlaleha litlolo tsa
molao le ho kopa thuso
ho mapolesa ka potlako.
O re motebo oa sepolesa
sa Mapoteng se ikutloa
se hlomphuoe, kaha ke
se seng sa tse peli tsa

mapolesa tse khethiloeng
ho tSoara koetliso ena.
Moemeli oa Lefapha la
Thibelo ea Litlolo tsa mo-
lao, Kamoho Mahanetsa,
ea neng a tsamaisa koet-
liso, o itse Lehokela App
e lebelletsoe ho thusa ho
fokotsa botlokotsebe ka
ho nolofatsa tlaleho ea lit-
lolo tsa molao le ho mat-
lafatsa puisano lipakeng
tsa sechaba le mapolesa.
O totobalitse karolo ea
bohlokoa eo litho tsa
Komiti ea Sepolesa |li e
bapalang ho thibeleng
botlokotsebe, haholo-ho-
lo bosholu ba mehlape le
litlolo tse ling tsa molao
tse amang sechaba.
Mahanetsa o boetse a
leboha litho ka boitelo ba
tsona ba ho haha secha-
ba se sireletsehileng. Are
botlokotsebe bo fokotse-
hile ka lebaka la tSebeli-
sano-'moho le boinehelo
ba litho tse kholo le tse
nyenyane tse sebetsang
haufi-ufi le mapolesa.
O boletse hore koetli-
so ena e tSehelitsoe ka
lichelete ke Lenaneo la
Machaba a Kopaneng la
NtSetso-pele (UNDP) le
Econet. A hlalosa hore
litho tsa Komiti ea Sepole-
sa tse se nang ‘li-smart-

phone’ li tla fumana li-
theolelo ha li reka mehala
e khethiloeng, ha feela li

Lehokela

fana ka bopaki ba hore ke
litho tsa Mahokela.
O boetse a re basebelisi

ba sebelisang ‘SIM card’
ea Econet ba tla khona
ho sebelisa Lehokela App
ntle le ho lefella data.
Nakong ea karolo ea
boikoetliso, barupeluoa
ba ile ba tataisoa ka mo-
hato oa ho ingolisa le ho
sebelisa Lehokela App.
Ba boetse ba bontSitsoe
likarolo tse fapakaneng
tsa sesebelisoa sena, ho
kenyeletsa ho kenya ma-
bitso a batho ba tSoaha-
nyetso joalo ka litho tsa
malapa le metsoalle.
Lehokela App e nolofall-
etsa basebelisi ho ikopa-
nya le sepolesa se haufi
ka potlako nakong ea
tSoahanyetso, 'me ha e
sebelisoa e romela seba-
ka seo mosebelisi a leng
ho sona ka bo eona ho
mapolesa, e leng ho thu-
sang hore thuso e fihle ka
potlako.

E mong oa ba fumaneng
thupelo ena, Motlatsi
Ratema, o hlalositse hore
e tla ba thusa hore ba
etse mosebetsi ha bonolo
ba le malapeng, ho sena
letho le ba tSoenyang.
O re ho ntlafatsa moseb-
etsi oa bona ba sebelisa
marang-rang ho thusa
kholong le ntlafalong ea
naha.

TSeliso Thakholi
orero oa liko-
pano tse fapa-
kaneng tsa

baitlami ho hla-
ha litikolohong tse 'ne tsa
Lesotho le kantle ho naha
oa ho etela Parish ea Ma-
ria Mofumahali oa LefaatSe,
ka sepheo sa ho matlafatsa
lipitso molemong oa boka-
moso ba likopano tsa Ker-
eke o ile oa tsoelapele ka

katleho e kholo. Morero ona
o ileng oa koaloa ka molao
ka Sehlabelo se Halalelang
sa 'Missa o bileng hona Pa-
rishing ea Mazenod ka la 19
Phupu monongoaha, o ne
o eteletsoe pele ke mong'a
Parish Fr. Patrick Khoaele
OMI a tlatsitsoe ke Fr.
Charles Matsoso OMI.

H'a fana ka khothatso
'Misseng ona, Fr. Matsoso
o boletse hore leha baitlami
ba phela bophelo ba boine-
helo e leng ba boitlami, ba
bopelletsoe le maikutlo.
Ka mokhoa o tSoanang le
rona re le bakriste re ntse
re bopelletsoe le maikutlo,
'me ke Morena Molimo ea
ratileng hore hobe joalo. A
re maikutlo a rona h'a mabe
kapa h'a matle "empa a et-
soa bobe kapa botle ke hore
na rona re sebetsana le ona
ka tsela ea mofuta ofe."

A supa hore kajeno re
fuoa papiso ea koro le mo-
foka hore hlokomelisa hore
kamehla ha re etsa lige-

opno I eel
oa Lefaatse

L H C y

to bophelong ba rona re
sena boiphapanyo empa
re nkiloe ke maikutlo joalo-
ka baapostola ba Morena
Jesu, kaha bane ba bat-
la hore a ba lumelle ho ea
fothola mofoka, re tla lula
re ikoahlaea ka mehla ka
ligeto tseo re li nkang. A
re e 'ngoe ea lintho tse re
thusang ho loant§a maemo
ana ke thapelo, kaha e re
thusa ho ba le makhabane a
boiphapanyo le bonolo. "Ha
re sena makhabane ana re
tla lula re soabile ka linako

tsohle." Arialo.
A supa hore lithuto tsa

kajeno li re hlokomelisa
hore re lokela ho ba bohlale
maikutlong ka ho sheba
lintho hantle, re nt'ano etsa
ligeto tse nepahetseng. A
re ka lebaka la hobane re
bopelletsoe le maikutlo re
oela sebeng ka linako tse
ling, empa Morena Molimo
o re file sabaka sa ho baka
ka linako tsohle. A ipiletsa
ho bakriste hore ba tsitse
maikutlong ka mehla haba
etsa ligeto le ho hlahloba
pele hore na ligeto tseo ba
li e tsang li susumetsoa ke
moea 0 mobe kapa o motle
o teng ka ho rona.

Kamorao ho 'Missa o
Halalelang likopano ka ho
fapakana ha tsona li ile tsa
ntSa likheletse tsa tsona
tabeng tsa ho bua le bacha
ba Kereke litabeng tsa lipit-
so ho hlalosa sepheo, neho,
boapostola le mesebetsi ea
likopano, ka ho khetholleha
ha tsona le moo likopano li

a Mofmahali

galehileng teng le hore na
hajoale li fumaneha ho kae
kahare le kantle ho naha.
Kamora ho mamela
setho ka seng sa likopano
tsena bacha ba ile ba tsota
litthaloso tse behiloeng ka
makhethe le ka bokhabane
bo boholo ke baemeli ba
likopano, ka ho ba beha le-
seling ka likopano tsa bona
le ho hlokomela hore Ker-
eke ea Morena Molimo e
hloka bacha ho e sebeletsa.
Ho ea ka ba bang ba ba-
cha ba bile leseling la hore
ha ho buuoa ka pitso ha ho
boleloe feela ea boitlami

kapa ea boprista empa lip-
itso tseo Morena Molimo a
biletsang bacha ho tsona li
fapakane e leng ea boitlami,
boprista, bosoha le ea len-
yalo.

Ba thoholetsa baitlami le
ho leboha moprista oa bona
ea ileng a lumella baitlami
ho ba etela ka sepheo sa
ho tla ba hlaha leseling ka
litaba tsa bophelo ba boitla-
mi le boprista. Ba itlama ho
ea sebetsa ka thata hohle
moo ba leng hona teng, le
ho mamela ka hloko pit-
so ea morena le ho etsa
ligeto tse nepahetseng ba
sa nkoa ke maikutlo, kapa
bona bokheleke ba ka moo
litaba tsena li neng li behoa
ka teng.

Mong’a Parish le Molu-
la-Setulo oa Lekhotlana ba
ile ba leboha haholo boteng
ba baitlami bana, le ho ba
lakaletsa leeto le letle le
tSireletsehileng ha ba khut-
lela libakeng tsa bona ka ho
fapakana ha tsona.

2025-2026 SELEMO A

Likhosi 3:5.7-12
Pesalema 118
Ba-Roma 8:28-30
Matheus 13:44-52

Khothatso

huto ea pele eo re e balileng Bukeng ea Likhosi le evangeli ea kaje-

no lia lumellana, li re ruta ntho e le ‘ngoe. Ntho ena e bitsoa bohlale

bukeng ea Likhosi, le lebenyane la bohlokoa kapa letlotlo evangeling

Empa ke ntho e le ‘ngoe: ke tsebo le kutloisiso ea hore bophelo ba rona
lefatSeng bo tla fela ka tsatsi le leng hammoho le lintho tsohle tsa lefatSe, athe
bophelo bo bong bo teng, bo sa feleng, bo lehlohonolo, boo re tSoanetseng ho
bo fumana.

Bohlale ke hore, linthong tsohle, re itSetlehe ka bophelo bo sa feleng, e seng
ka bophelo ba felang ba lefatSe lena. Lebenyane la bohlokoa kapa letlotlo ke
hore re tsebe ntho e ‘ngoe ‘me re ipatlele eona feela, e leng bophelo bo sa
feleng ‘musong oa Molimo.

Morena Salomone o n'a phela Jerusalema lilemo tse atamelang sekete pele
ho Kriste. O ile a busa a le toroneng ea Davida ka lilemo tse mashome a mararo
a metso e robeli. Ke eena ea ahileng tempele ea Jerusalema le ntlo e ntle ea
hae ea borena. O ile a phelisana ka khotso le lichaba tse ling tsa bahedene tse
neng li mo pota-potile, ‘me a hoebisana le tsoa. E ne e le Morena ea seli ea
busang ka bohlale.

Neho ea bohlale o n'a e fuoe ke Molimo. Ho e-na le ho ikopela bophelo bo
bolelele bo botle, maruo a lefatSe le matla a ho hlola lira tsa hae ntoeng, o n'a
ikopela pelo e nang le kutloisiso, a tle a tsebe ho busa ka toka, ka ho khetha
pakeng tsa botle le bobe.

Hoja Morena Molimo o n’a ka itlhahisa ho e mong le e mong oa rona bosiu,
torong, a re joaloka Salomone: “Kopa seo 0 se ratang ke u nehe sona.’re ne re
ka kopang? Bohle re hloka lintho tse ngata: ba bang ba ka ikopela bophelo bo
botle, kapa ba bo kopela batsoali ba bona. Ba bang ba ikopela chelete ba tle ba
tsebe ho holisa bana ba bona hantle le ho ba kenya likolo. Ba bang ba ka kope-
la malapa a bona khotso le kutloano. Mohlomong ba bang ba ka ikopela matla
a ho khaohana le lino le bokhopo. Ke ba bakae har’a rona ba ka ikopelang neho
ea bohlale, bohlale ba ‘nete ba ho tseba ho phela lefatSeng ka toka ka lerato la
Molimo le la boena, ba tle ba finyelle leholimong?

Ha re ka fumana lintho tsohle tse boletsoeng: bophelo bo botle bo bolelele,
katleho mesebetsing ea rona, kholiso e ntle ea bana ba rona, kutloano le Khot-
so malapeng a rona le boiketlo nthong tsohle, ho tla ba joang getelong ea boph-
elo ba rona? Ke eona potso ea bohlokoa eo re tSoanetseng ho ipotsa eona.

Hobane, re ka ‘na ra phela lilemo tse makholo a mabeli mona lefat§eng, re
na le maruo ‘ohle le maiketlo ‘ohle, re phela ka khotso le kutloano le batho
bohle, re se na likhathatso re sa tSoaroe le ke hlooho kapa meno, empa haeba
qgetellong ea lilemo tsena tse makholo a mabeli a boiketlo bo phethehileng, re
sitoa ho kena leholimong le ho fumana boiketlo bo sa feleng, thuso ke efe?

Bohlale ke neho eo re e hlokang bohle, bohale ba ho phela ka ho ea ka
melao ea Molimo. Morena Molimo a ke ke e hana ho re fa bona. Ha re se re
bo fumane, re bo sebelise ka ho beha Molimo le bophelo bo sa feleng pele ho
ntho tsohle.

Evangeling, Jesu ha a sebelise lentsoe lena la bohlale, empa o bua ka pap-
iso ea lebenyane la bohlokoa, o bua ka letlotlo le bukeng ea likhosi mabapa le
Morena Solomone.

Re tSoanetse ho etsisa batho bana ba bohlale ba furallang maruo ‘ohle ao ba
nang le ‘ona, e le hore ba tle ba fumane leruo le leholo ho feta. Rona bakriste, re
tSoanetse ho furalla maruo ‘ohle a rona a lefatse, e le hore re tle re rue bophelo
bo sa feleng.

Ka baka la thuto ea papiso tsena, batho ba bang ba ile ba tlohella ntho
tsohle ‘me ba ile ba latela Kriste, ba inehela ho eena ka ho tlala; ba bang ba
ntse ba etsa joalo le kajeno; bana ba bitsoa baitlami, hobane ba itlametse ntho
e le ‘ngoe: ho sala Kriste morao.

Empa leha pitso ea baitlami e e e bohlokoa, hase eona feela. Leholimo le et-
selitsoe batho bohle, e seng baitlami feela. E bile le bona baitlami leha re rekile
lebenyane la bohlokoa, ba tSoanetse ho hiokomela hore ba se ke ba lahleheloa
ke lebenyane lena tseleng ea bophelo bona.

Tsela e ‘ngoe e lateloang ke bakriste ba bangata ke ea ho phela lefatSeng ba
ntse ba habile bophelo ba sa feleng. Tsela ena e na le mathata a eona, hobane
linthong tsohle, mokriste o tSoanetse ho hopola melao ea molimo le thato ea
hae, a etse ntho tsohle ka tekanyo, a ntse a hopotse Molimo le leholimo kame-
hla. Meleko ea lefatSe, mehlala e mebe le litakatso tse re hohelang menateng
e se nang thuso ea bophelo bona, li ngata haholo.

TSoanelo ea rona, re le baitlami kapa re le bakriste feela ke ho hopola kame-
hla hore re baeti mona lefatSeng. Moo re eang teng ke leholimong. Ka tsatsi le
leng maruo ‘ohle a lefatSe a tla fela, le metsoalle eohle ea rona e tla nyamela.
Re tla salloa feela ke ntho tseo re li bokeletseng bophelo bo sa feleng. Ke lona
letiotlo le patiloeng tSimong. Ke lona lebenyane la bohlokoa. Ke bona bohlale
ba ‘nete bo fetang ba Salomone.

Bahalaleli har’a Beke

27 ° Phupu
28 Phupu

Felix
Samson
Olaf
Jullita
Neot

29 . Phupu
30 Phupu
31 Phupu
1 Phato

Hope

TSeliso Thakholi

hupelo ea ba-
letsaphala ba
bolo ea maoto

ba ntseng ba le
bacha lilemong, e reretso-
eng ho ntlafatsa Lefapha
la Boletsaphala le bolo ea
maoto kahare ho naha, e
tSoaretsoeng  baletsapha-
la ba 35 e phethetsoe ka
katleho e kholo Bambatha

TSita Sports Arena, Mase-
ru, mafelong a beke a tsoa
feta.Thupelo ena e ne e

hlophisitsoe ke Mokhat-
lo oa LefatSe oa Bolo ea
Maoto(FIFA) ka kopanelo
le Mokhatlo oa Lesotho oa
Bolo ea Maoto(LeFA).
Barupeluoa ba ile ba
abeloa mangolo ho hlaha
ho FIFA a pakahatsang ho
chora hoa bona mosebets-
ing oa ho ba baletsaphala
00 bao rupelletsoeng. Ba-
letsaphala bana ba ntseng
ba le banyenyane haholo

llemong ba nkile nako ea

matsatsi a mahlano ba ntse
ba le koetlisong e matla
haholo, 'me barupeloa ke
barupeli ba FIFA ho tsoa
linaheng tsa Afrika Boroa
le Malawi e leng Bengha-
li Paulo Marques le Mark
Mzenso ka tatellano.

Bane ba tlatsisoe ke ba
Lesotho e leng Mofuma-
hatsana Puleng Mahomo
le Monghali Moabi Makara.
Thupelo ea mofuta ona ke
ntSetsopele ea e ileng ea
tSoaroa ke LeFA ka Loetse

2021, moo Monghali Lehlo-
honolo Thotanyana a neng
a tsoe letSolo ho potoloha le
litereke tsa naha, ho rupela
bakoetlisi ba banyenyane
ba bolo ea maoto le ho fu-
mana batho ba bacha ba
ratang ho ba baletsaphala.

Baletsaphala bana ba ba-
cha ba nang le thahasello
le lerato le leholo la ho ba
baletsaphala, ba tli'o thu-
sa haholo ho holisa le ho
matlafatsa Lefapha la Ba-
letsaphala, kaha baletsa-
phala ba khale ha ba ntse
ba khetheloa maemo a ho
tsamaisa lipapali boemong
ba machaba, ba bang ba
ntse ba etsoa ka mabaka
a fapakaneng, ho 'ne hobe
le letlobo le lecha le kenang

le tla 'ne le koale likheo tse
ntseng li hlaha li siuoa ke ba
ntseng ba tsamaea.

Ntho e kholo e lebeletso-
eng ho baletsaphala bana
ba bacha ke mokhoa oa
bophethahatsi e leng ho ea
mabaleng, ho ithuta melao e
tsamaisang bolo ea maoto,
ho ruta libapali tse ntseng li
hola ho hlompha melao le
melaoana ea bolo e le hore
ho tle ho be le kholo kahare
ho papali ea bolo ea maoto.
Ka hona bacha ba lokela ho
nka menyetla e fapakaneng
ea ho matlafatsa litalen-
ta tsa bona, e ka ba ke
litabeng tsa ho ba bakoetli-
si, baletsaphala, bathusi ba
baletsaphala le tsamaisong
ea papali ea bolo ea maoto.

Ba hlahlelloa ka malebela

Ba tsosolosa bolo

TSeliso Thakholi

arutoana ba me-

hleng ba Sekolo

se Phahameng

sa Abia ho hlaha
libakeng tse fapakaneng
tsa tikoloho ea Ha Abia,
ba tlilo tSoarela banana le
basali ba Lithabaneng le
Ha Abia koetliso ea mat-
satsi a mabeli ka sepheo
sa ho tsosolosa papali ea
bolo ea matsoho metseng
ea habo bona. Koetliso ena
e tlilo tSoareloa lebaleng la
Lithabaneng, Maseru ka la
31 Phupu ho isa la 1 Phato
2026.

Barutoana ba mehleng
tlilo tsosolosa papali ho ba-
nana ba lilemo li 15 ho ea
holimo le ho basali ba seng
ba ena le malapa. Morero
0 mong o moholo ke ho tla
theha lihlopha tsa papali
ena metseng, e le ho bopa
sehlopha seo ba tlang ho se
ngolisa Liking ea Lihlopha
tse Kholo tsa Papali ea Bolo
ea Matsoho.

Ho ea ka mohlophisi oa
koetliso ena e bile e kile
ea eba e mong oa libapa-
li tse matla tsa papali ena,
'MatSepiso Mohlakoana
ke banana le basali ba 25
ho tloha metseng ea Litha-

baneng le Ha Abia e tlang
ho kenela koetliso ena. "Ha
re tsebe le haeba lenane la
batho ba ratang hotla bapa-
la papali ena le tla e ketse-
ha kaha ngoliso ntse e-so
koaloe." Arialo.

O boletse hore koetliso ba
e etsa ka kopanelo le ba
bang ba bahoebi ba maoloi
a baetile mohoebi a le mong
oa khoebo ea lino le lijo ba
Lithabaneng, e le bona ba
ikarabellang litabeng tsa
ho tSehetsa koetliso ka
mekhoa e fapakaneng e le
ho e atlehisa. A re ho tlo-
ha hona joale ho fihlela ka
Labohlano mamati a tlabe

a ntse a butsoe hore batho
bohle ba boithatelo bo botle
ba ngolise. "Ngoliso ke ma-
hala bakeng sa boichoriso
bona."

Potsong ea hore na ba tlilo
sebetsa joang le mokhatlo
oa LNA, o itse joalokaha
mokhatlo ona e hlile e le o
ikarabellang ka kotloloho
papaling ea bolo ea mat-
soho, hang ha ba se ba at-
lehile ho bopa lihlopha tsa
metse ba tla ba mema ho
tla ruta banana le basali ka
bohlokoa ba papali ena le
hoba kenya lerato la eona e
se e ele lihlopha.

A re papali ha se taba ea

ea matsoho

ho inatefisa feela empa e
boetse e bopa bonngoe,
setsoalle le ho betlela bana
tsela ea ho phela hantle ba
sa le lilemong tse tlaase.
Athe ho ba baholo e ba thu-
sa ho lula ba phetse han-
tle le ho theola khatello ea
maikutlo kaha ba kopana
le ligholotso tse ngata tsa
bophelo. A supa hore hara
tse ling tse ngata banana
le basali ba tlilo rupelloa ka
mekhoa e nepahetseng ea
boikoetliso le tsamaiso.

Potsong ea hore na ke
hobaneng hara lithuto tsa
bona ba kenyelelitse litaba
tsa tsamiso, o itse morero o

moholo ke hotla hloaea ba-
tho ba tla beng ba ipabotse
koetlisong ena ho tsamaisa
lihlopha tsa bolo tseo ba
tlang ho li theha. "Mona ke
moo lihlopha tsa rona li tla
beng li ena le batho ba nang
le leseli la tsamaiso," ho bo-
letse Mohlakoana.

Potsong e 'ngoe ea hore na
ke ka mabaka a feng liba-
ka tse kang tsa Ha 'Nelese,
Ha Matala le Lithoteng li sa
kenyeletsoang  morerong
ona o motle, o bontSitse
hore kaha ba sa qala haba
batle ho nka lipalo tse kho-
lo haholo e le hore batle ba
bone hantle hore morero oa
bona o'a atleha. Ka hona
ba ntse batla fihla ba se ba
bone ligholotso le likatleho.

A re haba ee ka nako e le
'ngoe libakeng tsena kaofe-
la empa ba batla ho qala
mona ba qete ba be ba bone
hore kholo le katleho li teng.
"Re tla fihla hohle kahare ho
Maseru kaha re bone hore
batho ba rata papali ena ea
bolo ea matsoho." A rialo. A
phethela ka hore morero oa
bona ke ho qgala le ho ntSet-
sapele bolo ea matsoho ho
tloha hoba lilemo li 15 ho ea
holimo le ho basali e le ho
leka ho e beha sehlohlolong
ho sa tsotellehe na ba lile-
mo li kae.



Labone, 23-29 Phupu 2026

TSeliso Thakholi

a lihlopha tse ling
tsa papali ea se-
nuka tsa liki e ka
tlaase ea Second
Division li eme ka maoto ho
itokisetsa le ho imatlafatsa,

ka ho eketsa libapali le ho
bapala litlholisano tse fapa-
kaneng ho itokisetsa liki e
ncha ea senuka, sehlopha
sa Qoaling Lovely Rocks
se fihletse geto ea ho ikhula
kahare ho liki e ncha e tlil'o
gala haufinyane.

E le ho fumana sesosa

sa hore na sehlopha sa
khale hakana sa Qoaling,
se neng se bile se bapala
papali e tsoileng matsoho
ho etsahalang ka sona. Ko-
ranta ena e ile ea buisana le
mothehi oa sehlopha sena
Morena Mechele Motumi,
ea boletseng hore ho ikhu-
la ha sehlopha ho bakoa ke
ho hloka tSebelisano 'moho

ho batho ba tsamaisang li-
papali tsa senuka, kaha ba
sena tlhakisetso le ho hlole-
ha ho fana ka litlaleho tsa
hore na liabo le ngoliso tseo
ba seng ba li lefile tsa sele-
mo se fetileng li sebelitseng.

"E 'ngoe ea lintho tse et-
sang hore re boele re be

ka thoko ho lipapali tsa liki,
ke hore liabo tsena tse bat-
loang ke mokhatlo oa papali
ea senuka li boima haho-
l0." O boletse joalo a bile
a etsa mohlala ka hore ka
thoko ho lichelete tse ngata
tse lefuoang, tseo sehlopha
ka seng se tlamehang ho li
lefa ke seabo se boima ha-
holo sa chelete e kaalo ka
M1,200.00. Ka hona ha ba
utloisisi hore na ha seabo
se le boima ha kana ngoliso
ke ea eng, ho ba seabo ke
sona se lokelang ho arabela
litthoko tsohle tsa papali ea
senuka.

A re se makatsang haho-
lo ke hore kahare ho seabo
ho kenyelelitsoe le chelete
e kalo ka M50.00 eo sehlo-
pha se lokelang ho e lefa
bakeng sa ho ntSa libolo
tsa senuka. "Empa lihlopha
lia itefella lipapaling tsohle
tsa tsona. "Chelete ee ke
molemong oa eng?" Ho bot-
sa Morena Motumi a bile a
eketsa ka hore leha ba lefa
lichelete tse boima ha kana,
empa ha liki e fela lichelete
tse lefang bahloli lia atisa ho
haella.

Qoaling Lovely Rocks e'a ikhula

Asupa hore ana le a mang
ke ona mabaka a entseng
hore ba ke ba emelle ka
thoko ho lipapali selemong
sena se tlang ho thoasa. A
tiisa hore ba mala-a-laotsoe
ho tsoelapele ha feela litefo
tsa bona li lokisitsoe hantle
ho ena le ponaletso tSebeli-
song ea lichelete.

Ho ea ka President ea
Mokhatlo oa Senuka oa
Maseru DISCUSS, Adv.
Matletse Likhoeli bothata
ba ho ikhula ha lihlopha li-
papali li e-s’'o fele ha se
ntho e ncha, empa bona e
le botsamaisi ba etsa sohle
se matleng a bona ho thu-
sa lihlopha tsa bona ha i
kopana le ligholotso tsa
ho tsoa liking ka mabaka a
fapakaneng. A etsa mohla-
la ka hore ka nako e 'ngoe
sehlopha se tSehelitsoe ke
motho ea itseng ho phetha
litSoanelo tsa sona, empa e
re ha motho ea joalo a se a
lesieo, e,be ke hona moo se
bang le bothata ba ho tsoe-
lapele ka lipapali tsa sona.

A re boemong boo se-
hlopha se neng se ntse se
hlompha melao le tsamaiso

ea mokhatlo, ba etsa mao-
alo ohle a ho se thusa hore
se se ke sa tsoa liking. A re
mathateng a kang a Qoaling
Lovely Rocks moo sehlopha
se ikhulang feela kahare ho
liki, se sa re letho ho tsamai-
so ba sitoa ho se thusa, ho
ba se robile lipallo ka ho se
ikobela melao le tsamaiso.
A re sehlopha sena se tsoa
tiena se ntse se ena le me-
koloto e mengata haholo
empa ba ntse ba ena le ma-
mello le mohau oa hore ba
tla 'ne ba e lefe.

A ipiletsa ho lihlopha
tsohle tsa senuka hore li se
li e ntse geto ea ho ba karo-
lo ea lipapali tsa li-liki tsa se-
nuka, li lokela ho etsa tsohle
tse etsoang ke lihlopha tse
ling tsa liki. A etsa tthhokome-
liso ho lihlopha hore ha li
ena le mathata li itlalehe e
sa le nako, e le hore li tsebe
ho fumana thuso kapa ho
tsoa nakong eo lihlopha li
eang phomolong. "Li se ke
tsa tsoa nakong eo liki e nt-
seng e bapala, kaha seo se
khina lipapali tsa liki ka mek-
hoa e fapakaneng". Ke Adv.
Likhoeli eo.

E kiba-kiba ka mohope le

TSeliso Thakholi

bile thabo e kholo

ho barati le batSe-

hetsi ba sehlopha

sa Naha ea Spain
lefatSe ka bophara ha se
hahara likhau tse tharo
kaofela ka tatellano, sa-
bu-sabu ea chelete le Mo-
hope oa Lefatse lekhetlo la
bobeli khahlanong le Naha
ea Argentina papaling ea
makhaola-khang e bileng
lebaleng la Metlife, Amerika
ka Sontaha sa la 19 Phupu
2026.

Hang hoba litlholisano tsa
Mohope oa Lefatse lifele li-
bapali tse tharo tsa Naha ea
Spain li ile tsa hloauoa e le
tsona tse ipabotseng lipa-
paling tsena, 'me ho ile ha
utloahala litlatse le mehoo
ea thabo liphatlalatsong tse
fapakaneng lefatSe ka bo-
phara. Sebapali sa pele sa
Spain se ileng sa fuoa khau
ea hoba sethibathibane
se hloahloa sa Mohope oa
LefatSe oa FIFA ke Unai Si-
mon ea bapallang sehlopha
sa Atlhletic Bilbao.

Simon o hlabiloe ntlha e
le 'ngoe feela lipapaling tsa
mokhahlelo oa tse robeli ke
Charles De Ketelaere na-
kong eo ba neng ba bapala
le Naha ea Belgium. Seba-
pali sa bobeli se ileng sa

fuoa khau ea hoba sebapali
se ipabotseng ka makha-
bane a sona lipapaling tsena
ke 'mapala-morao oa Spain
e bile e le eena moetapele
oa sehlopha e leng Rodri
Cascante ea tsoang sehlo-
pheng sa Manchester City.
Haele sebapali sa boraro
se ileng sa hapa khau ea
hoba sebapali se senyenya-
ne sa litlholisano e bile Pau
Cubarsi ea bapallang se-
hlopha sa Barcelona. Athe
mohlaba-lintlha ea hloahloa
e bile oa Naha ea France e

leng Kylian Mbappe ho tsoa
sehlopheng sa Real Madrid
ea ileng a hlaba lintlha tse
leshome a hlahlangoa ke
thatohatsi ea bolo lefatSe ka
bophara e leng Lionel Mes-
si ea ileng a fua khau ea
silifera ka hlabela Naha ea
habo ea Argentina lintlha tse
robeli. Naha ea Netherlands
ea hlakoloa meokho ka ho
fuoa khau ea hoba eona e
ipabotseng ka boitSoaro le
ka papali ea eona e ntle.
Kantle le likhau tse ileng
tsa makatsa barati ba bolo

ka ho nkoa ke Spain, e ile
ea boela ea hapa Mohope
oa LefatSe lekhetlo la bobeli
kaha oa pele e ne eo hape
ka 2010 ha e ne e hlola
Netherlands ka 1-0 hao o
ne o bapalloa Naheng ea
Afrika Boroa. Spain e bile
bona bompoli ba lefatSe ka-
mora ho hlabeloa ntlha ea
tlholo ke Ferrenando Tores
metsotsong e 'meli ea nako
e kelitsoeng ea papali. Ke
eona feela ntlha e ileng ea
hlajoa lipapaling tsa makha-
ola-khang.

likhau

Mohope oa LefatSe o
hlahlamang oa selemo sa
2030 o ntse o tlilo tSoaroa
ke linaha tse tharo e leng
Morocco, Portugal le Spain.
Sena e tlilo ba monyetla o
moholo ho Naha ea Spain
ho tSireletsa mohope ona
kaha lipapali tsena li tlabe
li bapalloa habo eona. E
boetse e tlabe e le monyet-
la oa ho holisa libapali tse
ncha tse ntseng li le 'nyane
lilemong tseo e bapetseng
ka tsona lipapaling tse tsoa
feta.




